
వ్యపుదెసఁ జెందఁగా బహుసహస్రభవంబులపిమ్మటంగదా

విపులముకుందభక్తిపడవీథిఁ బ్రపన్నత నొందఁ గాంచుటల్.



	 50







	సీ.	
ఎసఁగువానయు సీతు నెండయు సైరించి తనువు లింకఁగఁజేయుతపము కూలి

యిడుములు బడి కన్న యొడలు వంచించి నిర్ణయమున నడుపుజన్మములపంట

లాసతో నమ్మిక యాధారముగఁ జేయు వివిధదానంబుల వెలలచొపిపు

కాలిచిపడ నెల్లకడ భూమిఁ గ్రుమ్మఱి యాడుతీర్థముల యాయాసఫలము



	 







	గీ.	
దివిజకాంతలయిఱిచన్నుఁగవలమీఁద, వ్రాలి కలఁ గన్న తెఱఁగున సోల నొకఁడు

సత్య మత్యంత మనఘ మక్షయ మనంత, మచ్యుతార్చనాసంభృతోదాత్తఫలము.

	చ.	
జడధులు నింకుఁ గూలు గులశైలచయంబును ధాత్రియున్ డిగం

బడుఁ బెడబాయు భానుశశిభవ్యపదంబులు నబ్జసూతియున్

సుడివడు నెన్నఁడున్ జెడనిచోటు ముకుందపదప్రన్ను లుం

డెడునెడ యెట్టివారలకు డెందములందనిగొంది యెమ్మెయిన్.

	శా.	
అక్రూరాత్ములు సత్యసంగతులు మాయాదూరు లత్యంతని

ర్వక్రాచారులు ధీరు లుత్తమకృపావ్యాపారు లుద్యద్యశో

విశ్రాంతాఖిలలోకు లూర్జితసమావేశప్రకాశోన్నతుల్

శక్రాద్యామరపూజ్యు లచ్యుతకథాసక్తుల్ మహాత్ముల్ మదిన్.

	సీ.	
వలసినఁ జారుగీర్వాణతరుశ్రేణు లొదవి పెందోఁటలై యుల్లసిల్లు

వలసినఁ గామధుగ్వరధేనువులు పెనుగడుపులై ముందఱిగడపఁబరఁగు

వలసినఁ బ్రస్ఫురదలఘుచింతామణివ్రాతముల్ క్రీడాద్రులై తనర్చు

వలసిన నుద్గతోజ్ఞసిద్ధరసములు గరుపంపుఁబేరులై తరఁగలొత్తు



	 







	గీ.	
నమరగరుడనిశాచరయక్షఖచర, వితతి వలసినఁ గింకరస్థితిఁ బరించు

నయిన హరిభక్తివర్యులయనుపమాన, నిత్యమహనీయమహిమ వర్ణింపవశమె.



	 54







	చ.	
అమరపదంబు మెచ్చ రమరాధిపులీల గణింప రేమీయున్

గమలభవత్వమున్ సరకుగాఁ గొన రాకులితార్థధర్మమో

క్షములతెఱంగుఁ జీరికిని గైకొన రచ్యుతదాస్యవృత్తమై

నమితసుఖానుభూతి నమృతాంబుధిఁ దేలుచునుండుసాత్వికుల్.

	క.	
తా రొకరులమాటలచవిఁ, గోతరు హరనామసుధయ గ్రోలుచు బెజులన్

గోరరు సంతతసౌమ్యులు, శ్రీరమ్యులు విష్ణుచరణసేవాసక్తుల్.



	 56







	క.	
నారాయణనామము సం, సారసమౌషధము దురితసముదయభూభృ

ద్దారుణభిదురము మంగళ, కారణమని ఖలుల కెట్లు గఱపఁగవచ్చున్.

	క.	
దాతవ్యుఁ డొకఁడు విష్ణుఁడు, క్రోతవ్యుం డొకఁడు దనుజసూదనుఁడు సము

ద్రాతవ్యము హరినామము, చేతవ్యము విష్ణుభక్తిచే నఖిలంబున్.

		 ఈ పేజీలో చివరి మార్పు 1 జూన్ 2021న 06:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

